
				এই পাতাটির মুদ্রণ সংশোধন করা প্রয়োজন। 
অরণ্যকাণ্ড ]
একাকিনী পাইয়া আমারে বনমাঝ । হরিস আমারে দুষ্ট, নাহি তোর লাজ ৷ করে দুষ্ট কুড়িপাটি দন্ত কড়মড়ি । জানকী কাপেন যেন কলার বাগুড়ি (১) ৷ প্রকাশে রাক্ষস মূৰ্ত্তি অতি ভয়ঙ্কর। অধিক তর্জন (২) করে রাজা লঙ্কেশ্বর ॥ কি গুণে রামের প্রতি মজে তোর মন । বস্কল পরিয়া সে বেড়ায় বনে-বন ৷ দেখিবে, কেমনে করি তোমার পালন । তাহা শুনি জানকীর উড়িল জীবন ॥ জানকী বলেন, আরে পাতকী রাবণ । আপনি মঞ্জিলি বেটা আমার কারণ ॥ দৈবের নিৰ্ব্বন্ধ কভু না হয় খণ্ডন। নতুবা এমন কেন হবে সঙ্ঘটন। যিনি জনকের কন্যা, রামের কামিনী । যাহার শ্বশুর দশরথ নৃপমণি ॥ আপনি ত্রিলোকমা তা লক্ষী-অবতার। র্তাহারে রাক্ষসে হরে, অতি চমৎকার। ত্ৰাসেতে কাপেন সীতা হইয়া কাতর। কোথা গেলে প্রভু রাম, গুণের সাগর। সিংহের বিক্রম সম দেবর লক্ষমণ । শূন্য ঘর পেয়ে মোরে হরিল রাবণ ৷ তুমি যত বলিলে হইল বিদ্যমান। ঝাট আইস দেবর, করহ পরিত্রাণ ৷ অত্যন্ত চিন্তিয়া সীতা করেন রোদন ।
এমন সময় রক্ষা করে কোন জন |
সীতারে ধরিয়া রথে তুলিল রাবণ । মেঘের উপরে শোভে চপলা (৩) যেমন | বিপদে পড়িয়া সীতা ডাকেন শ্রীরাম । চক্ষু মুদি ভাবেন সে দুৰ্ব্বাদলশ্যাম ৷
ՖՆ-Փ
সীতা লৈয়া রাবণ পলায় দিব্যরথে । রাম আইল বলিয়া দেখয়ে চারিভিতে ৷ জানকী বলেন, শুন যত দেবগণ । প্রভুরে কহিও সীতা হরিল রাবণ। হায় বিধি, কি করিলে, ফেলিলে বিপাকে । এমন না দেখি বন্ধু সীতারে যে রাখে ৷ বনের ভিতর যত আছ বৃক্ষ-লতা । রামেরে কহিও, গেল তোমার বনিতা ৷
মধুর বচনে যত বুঝায় রাবণ । শোকেতে জানকী তত করেন রোদন ৷ আগে যদি জানিচাম এ রাক্ষস বীর। তবে কেন হল আমি ঘরের বাহির | হায় কেন লক্ষণেরে দিলাম বিদায় । লক্ষণ থাকিলে কি ঘটিত হেন দায় | রাবণ বলিল, সীতা, ভাব অকারণ। পাইলে এমন রত্ন ছাড়ে কোন জন | জানকী বলেন, শোন দুষ্ট নিশাচর। অল্পায়ুঃ হইয়া তুই যাবি যম ঘর। কুপিল রাবণ রাজা সীতার বচনে। চালাইল রথখান ত্বরিত গমনে | অরণ্যকাণ্ডেতে এই অপুৰ্ব্ব কথন। কৃত্তিবাস গাহে, সীতা হরিল রাবণ।
জটায়ুর সহিত রাবণের যুদ্ধ।
জটায়ু নামেতে পক্ষী গরুড়-নন্দন।
দূর হৈতে শুনিল সে সীতার ক্ৰন্দন। আকাশে উঠিয়া পক্ষী চতুর্দিকে চায়। দেখিল রাবণ রাজা সীতা ল’য়ে যায় ৷
(১) কপার-বাগুড়ি-কলাগাছের বাইল। (২) তৰ্শন-আক্ষালন । (৩) চপপা-বিদ্যুৎ ৷

